
ՎԵՐԱՆՈՐՈԳՄԱՆ ԱՇԽԱՏԱՆՔՆԵՐԻ ԱՐԴՅՈՒՆՔՆ ԱՆՀԱՏՈՒՅՑ ԸՆԴՈՒՆԵԼՈՒ ԵՎ ՊԱՅՄԱՆԱԳԻՐ ԿՆՔԵԼՈՒ ՄԱՍԻՆ
Հիմք ընդունելով Հայաստանի Հանրապետության քաղաքացիական օրենսգրքի    685-րդ հոդվածը, «Ավելացված արժեքի հարկի մասին» Հայաստանի Հանրապետության օրենքի 7-րդ հոդվածի 1-ին մասի 2-րդ կետը և ի կատարումն Հայաստանի Հանրապետության կառավարության 2014 թվականի հունվարի 9-ի N13-Ն որոշման 6-րդ կետի՝ Հայաստանի Հանրապետության կառավարությունը որոշում է. 
1.   Սահմանել, որ պետական սեփականություն հանդիսացող՝ Գյումրի քաղաքի, Գայի 1 հասցեում գտնվող 6291.6 քմ մակերեսով շենք շինությունների (գլխավոր մասնաշենք 5899.9 քմ, օժանդակ շինություն 358.2 քմ, ենթակայան 23.4 քմ, պարիսպ 10.1 քմ, 56.6 խմ) և 0.43602 հա հողամասի (այսուհետ՝ անշարժ գույք) տարածքում «Բաղրամյանշին» բաց բաժնետիրական ընկերության և «Ախուրյանի կոոպշին» սահմանափակ պատասխանատվությամբ ընկերության համատեղ (joint venture) կատարված վերանորոգման աշխատանքների 1,603,207,258 դրամ 80 լումա հաշվեկշռային արժեքով արդյունքը, որը «Ձեռնարկությունների ինկուբատոր» հիմնադրամի կողմից ընդունվել է 2014 թվականի փետրվարի 28-ի Շինարարության ավարտական ակտի և Ավարտված շինարարական օբյեկտը շահագործման ընդունող հանձնաժողովի ակտի համաձայն, «Ձեռնարկությունների ինկուբատոր» հիմնադրամի կողմից Հայաստանի Հանրապետության կառավարությանն առընթեր պետական գույքի կառավարման վարչությանը հանձնվում է անհատույց գործարքի միջոցով:

2. Առաջարկել «Ձեռնարկությունների ինկուբատոր» հիմնադրամին` սույն որոշումն ուժի մեջ մտնելուց հետո սույն որոշման 1-ին կետում նշված վերանորոգման աշխատանքների արդյունքն անհատույց գործարքի միջոցով մեկամսյա ժամկետում հանձնել Հայաստանի Հանրապետության կառավարությանն առընթեր պետական գույքի կառավարման վարչությանը։
3. Սույն որոշման 1-ին կետում նշված անշարժ գույքը անհատույց օգտագործման իրավունքով 20 տարի ժամկետով հանձնել «Ձեռնարկությունների ինկուբատոր» հիմնադրամին և թույլատրել վերջինիս անշարժ գույքից երրորդ անձանց օգտագործման կամ վարձակալության հանձնել տարածքներ անհատույց օգտագործման ողջ ժամանակահատվածում:
4. Հայաստանի Հանրապետության կառավարությանն առընթեր պետական գույքի կառավարման վարչության պետին՝

1) ապահովել սույն որոշման 1-ին կետում նշված անհատույց գործարքի միջոցով արդյունքների ընդունումը` Հայաստանի Հանրապետության էկոնոմիկայի նախարարության և «Ձեռնարկությունների ինկուբատոր» հիմնադրամի հետ կնքելով եռակողմ պայմանագիր,

2) սույն որոշման 3-րդ կետի 1-ին ենթակետում նշված աշխատանքների ավարտից հետո վերանորոգման աշխատանքների արժեքն արտացոլել հաշվապահական հաշվեկշռում,
3) սույն որոշումն ուժի մեջ մտնելուց հետո, երկամսյա ժամկետում, «Ձեռնարկությունների ինկուբատոր» հիմնադրամի հետ կնքել սույն որոշման 3-րդ կետում  նշված անշարժ գույքի անհատույց օգտագործման մասին պայմանագիր՝ դրանում նախատեսելով, որ  «Ձեռնարկությունների ինկուբատոր» հիմնադրամն իրավունք ունի ըստ անհրաժեշտության, տարածքում կատարել փակ և բաց լարանցումներ, անցկացնել հաղորդակցության ուղիներ, իրականացնել վերանախագծումներ և վերասարքավորումներ, միջնապատերի վերակառուցման աշխատանքներ` առանց տարածքի սեփականատիրոջ համաձայնության։
5. Սույն որոշումն ուժի մեջ է մտնում  ------  և  տարածվում  է 2015 թվականի ապրիլի 3-ից հետո ծագած հարաբերությունների վրա:

ՀԻՄՆԱՎՈՐՈՒՄ

«ՎԵՐԱՆՈՐՈԳՄԱՆ ԱՇԽԱՏԱՆՔՆԵՐԻ ԱՐԴՅՈՒՆՔՆ ԱՆՀԱՏՈՒՅՑ ԸՆԴՈՒՆԵԼՈՒ
 ԵՎ ՊԱՅՄԱՆԱԳԻՐ ԿՆՔԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ  
1. Իրավական ակտի անհրաժեշտությունը 

«Վերանորոգման աշխատանքների արդյունքն անհատույց ընդունելու և պայմանագիր կնքելու մասին» ՀՀ կառավարության որոշման նախագիծը մշակվել է` ելնելով Գյումրի քաղաքի, Գայի 1 հասցեում գտնվող անշարժ գույքի տարածքում «Բաղրամյանշին» ԲԲԸ և «Ախուրյանի կոոպշին» ՍՊԸ համատեղ կազմակերպության կողմից կատարված վերանորոգման աշխատանքների արդյունքները «Ավելացված արժեքի հարկի մասին»     ՀՀ օրենքի 7-րդ հոդվածի 2-րդ կետին համապատասխան ՀՀ էկոնոմիկայի նախարարության կողմից «Ձեռնարկությունների ինկուբատոր» հիմնադրամից (այսուհետ` ՁԻՀ) ընդունելու, ինչպես նաև ՁԻՀ-ի հետ անշարժ գույքի անհատույց օգտագործման պայմանագիր կնքելու անհրաժեշտությունից: 

2. Ընթացիկ իրավիճակը և խնդիրները
Համաշխարհային բանկի «Էլ.-հասարակության և մրցունակության համար նորարարության» վարկային ծրագրի շրջանակում Գյումրու տեխնոլոգիական կենտրոնի հիմնանորոգման նպատակով հայտարարված մրցույթին «Բաղրամյանշին» ԲԲԸ-ն դիմել և հաղթող է ճանաչվել «Ախուրյանի կոոպշին» ՍՊԸ-ի հետ համատեղության կարգով (joint venture): Պետական սեփականություն հանդիսացող՝ Գյումրի քաղաքի, Գայի 1 հասցեում գտնվող անշարժ գույքի տարածքում «Բաղրամյանշին» ԲԲԸ և «Ախուրյանի կոոպշին» ՍՊԸ համատեղ կազմակերպության կողմից իրականացված վերանորոգման աշխատանքների արդյունքներն ընդունվել են ՁԻՀ-ի կողմից, սակայն նշված արդյունքների հանձնման ընթացքում ՁԻՀ-ի մոտ առաջանում է ավելացված արժեքի հարկի վճարման խնդիր:

Միևնույն ժամանակ, ՀՀ կառավարության 2014թ. հունվարի 9-ի N13-Ն որոշման 6-րդ կետի կատարումն ապահովելու նպատակով անհրաժեշտություն է առաջանում ՁԻՀ-ի հետ կնքելու Գյումրի քաղաքի Գայի 1 հասցեում գտնվող անշարժ գույքի անհատույց օգտագործման մասին պայմանագիր:
Նախագծով սահմանվել է նաև որոշման նախագիծը 2015թ. ապրիլի 3-ից ծագած հարաբերությունների նկատմամբ կիրառելու վերաբերյալ դրույթ: Վերջինիս կիրառումը նպատակահարմար է, քանի որ ս.թ. ապրիլի 3-ին տեղի է ունեցել Գյումրու տեխնոլոգիական կենտրոնի անշարժ գույքի նկատմամբ սեփականության իրավունքի պետական գրանցումը (հիմնավերանորոգման աշխատանքների ավարտին հաջորդող վերագրանցում), միաժամանակ նույն ամսվա սկզբից կենտրոնի տարածքում (այդ թվում Համաշխարհային բանկի և ՀՀ միջև 2011թ. հունվարի 26-ին կնքված թիվ 7963-AM Վարկային Համաձայնագրի «Նորարարության զարգացման համաֆինանսավորվող» դրամաշնորհներ բաղադիչի շրջանակում ստանձնած պարտավորությունների կատարում ապահովելու նպատակով) սկսվել է հնարավոր վարձակալների տեղակայման գործընթացը։  
Ս.թ. օգոստոսի 7-ին ՀՀ կառավարության աշխատակազմում տեղի է ունեցել աշխատանքային հանդիպում ՀՀ էկոնոմիկայի նախարարության, ՀՀ ԿԱ պետական գույքի կառավարման վարչության և «Ձեռնարկությունների ինկուբատոր» հիմնադրամի ներկայացուցիչների մասնակցությամբ, որի ընթացքում քննարկվել են  «Հայաստանի Հանրապետության կառավարության 2011 թվականի փետրվարի 17-ի N304-Ն որոշման մեջ լրացում և փոփոխություն կատարելու մասին» և «Վերանորոգման աշխատանքների արդյունքը որպես Հայաստանի Հանրապետության սեփականություն անհատույց ընդունելու և պայմանագիր կնքելու մասին» ՀՀ կառավարության որոշման նախագծերի վերաբերյալ Մշտապես գործող ֆինանսատնտեսական կոմիտեի 2015թ. հուլիսի 30-ի N29 նիստի ընթացքում ՀՀ ԿԱ պետական գույքի կառավարման վարչության կողմից ներկայացված առաջարկությունները: Մասնավորապես, ՀՀ ԿԱ պետական գույքի կառավարման վարչության կողմից  առաջարկվել է, որ ՀՀ էկոնոմիկայի նախարարությունը «Ձեռնարկությունների ինկուբատոր» հիմնադրամից անհատույց գործարքի միջոցով ընդունի պետական սեփականություն հանդիսացող՝ Գյումրի քաղաքի, Գայի 1 հասցեում գտնվող անշարժ գույքի տարածքում իրականացված վերանորոգման աշխատանքների արդյունքը:
Հարկ է նշել, որ Գյումրու տեխնոլոգիական կենտրոնի հիմնանորոգման աշխատանքների հսկողությանը մասնակցելու նպատակով ՀՀ էկոնոմիկայի նախարարությունը 2012թ. օգոստոսի 3-ի N01/22.21/4037-12 գրությամբ (կցվում է) դիմել է ՀՀ ԿԱ պետական գույքի կառավարման վարչությանը թեկնածություն ներկայացնելու համար: Արդյունքում, վարչության 2012թ. օգոստոսի 8-ի N01/22.21/4037-12 գրությամբ (կցվում է) առաջարկվել է Պետական գույքի գրանցման և հաշվառման բաժնի պետ Գ. Սարգսյանի և Տնտեսական բաժնի պետ Ռ. Արշակյանի թեկնածությունները: 

2014թ. հունվարին ավարտվել են Գյումրու տեխնոլոգիական կենտրոնի շենքի հիմնանորոգման աշխատանքները, և 2014թ. փետրվարի 28-ին ավարտված շինարարական օբյեկտը շահագործման ընդունող հանձնաժողովի կողմից որոշում է կայացվել Գյումրու տեխնոլոգիական կենտրոնի շահագործման վերաբերյալ (ակտը կցվում է):
Հաշվի առնելով այն, որ պետական սեփականություն հանդիսացող՝ Գյումրի քաղաքի, Գայի 1 հասցեում գտնվող անշարժ գույքը հաշվառված է ՀՀ ԿԱ պետական գույքի կառավարման վարչության հաշվեկշռում և վերջինիս վերանորոգման աշխատանքների արդյունքը տվյալ գույքի անբաժանելի բարելավումն է ու հանդիսանում է դրա անբաժանելի մասը, ինչպես նաև այն, որ ՀՀ էկոնոմիկայի նախարարությունը չի հանդիսանում նշված վերանորոգման աշխատանքների իրականացման պայմանագրի կողմ` խնդիր է առաջանում նախարարության կողմից «Ձեռնարկությունների ինկուբատոր» հիմնադրամից անհատույց գործարքի միջոցով վերոնշյալ վերանորոգման աշխատանքների արդյունքի ընդունման ուղղությամբ: Ուստի, առաջարկվել է ՀՀ ԿԱ պետական գույքի կառավարման վարչությանը` ընդունել վերոնշյալ վերանորոգման աշխատանքների արդյունքը «Ձեռնարկությունների ինկուբատոր» հիմնադրամից` անհատույց գործարքի միջոցով:
3. Առկա խնդիրների առաջարկվող լուծումները
Ներկայացված որոշման նախագծով առաջարկվում է ՀՀ էկոնոմիկայի նախարարությանը` «Ավելացված արժեքի հարկի մասին» ՀՀ օրենքի 7-րդ հոդվածի 2-րդ կետին համապատասխան անհատույց գործարքի միջոցով ՁԻՀ-ից ընդունելու Գյումրի քաղաքի, Գայի 1 հասցեում գտնվող անշարժ գույքի տարածքում իրականացված վերանորոգման աշխատանքների արդյունքները` անհատույց գործարքի միջոցով:
Միևնույն ժամանակ, ՀՀ կառավարության 2014թ. հունվարի 9-ի N13-Ն որոշման 6-րդ կետի կատարումն ապահովելու նպատակով ներկայացված որոշման նախագծով ՀՀ ԿԱ պետական գույքի կառավարման վարչությանն առաջարկվում է` ՁԻՀ-ի հետ կնքել Գյումրի քաղաքի Գայի 1 հասցեում գտնվող անշարժ գույքի անհատույց օգտագործման մասին պայմանագրիր, որում կնախատեսվի նաև, որ ՁԻՀ-ն իրավունք ունի անշարժ գույքը տրամադրել վարձակալության, ինչպես նաև ըստ անհրաժեշտության կենտրոնի տարածքում կատարել փակ և բաց լարանցումներ, անցկացնել հաղորդակցության ուղիներ, իրականացնել վերանախագծումներ և վերասարքավորումներ, միջնապատերի վերակառուցման աշխատանքներ` առանց տարածքի սեփականատիոջ համաձայնության: Նշենք, որ Գյումրու տեխնոլոգիական կենտրոնի` ժամանակակից ենթակառուցվածքներով հագեցած գրասենյակային տարածքների վարձակալության տրամադրումը հանդիսանում է կենտրոնի հիմնական գործառույթներից մեկը: Վարձակալությունից ստացված միջոցները կուղղվեն կենտրոնի հետագա զարգացմանը և արդյունավետ գործունեության ապահովմանը: 
4. Տվյալ բնագավառում իրականացվող քաղաքականությունը
Սույն իրավական ակտի ընդունմամբ տվյալ բնագավառում ներկայումս իրականացվող քաղաքականության էական փոփոխություն չի նախատեսվում: 

5. Կարգավորման նպատակը և բնույթը

Գյումրի քաղաքի, Գայի 1 հասցեում գտնվող անշարժ գույքի տարածքում «Բաղրամյանշին» ԲԲԸ և «Ախուրյանի կոոպշին» ՍՊԸ համատեղ կազմակերպության կողմից կատարված վերանորոգման աշխատանքների արդյունքները «Ավելացված արժեքի հարկի մասին» ՀՀ օրենքի 7-րդ հոդվածի 2-րդ կետին համապատասխան անհատույց գործարքի միջոցով ՁԻՀ-ից ընդունելու հնարավորության, ինչպես նաև ՁԻՀ-ի հետ անշարժ գույքի անհատույց օգտագործման պայմանագրի կնքման ապահովումը: 

6. Նախագծի մշակման գործընթացում ներգրավված ինստիտուտները և անձինք
ՀՀ էկոնոմիկայի նախարարություն, «Ձեռնարկությունների ինկուբատոր» հիմնադրամ

7.  Իրավական ակտի կիրարկման դեպքում ակնկալվող արդյունքը
Գյումրի քաղաքի, Գայի 1 հասցեում գտնվող անշարժ գույքի տարածքում «Բաղրամյանշին» ԲԲԸ և «Ախուրյանի կոոպշին» ՍՊԸ համատեղ կազմակերպության կողմից կատարված վերանորոգման աշխատանքների արդյունքները «Ավելացված արժեքի հարկի մասին» Հայաստանի Հանրապետության օրենքի 7-րդ հոդվածի 2-րդ կետին համապատասխան որպես պետական սեփականություն անհատույց գործարքի միջոցով ՁԻՀ-ից ընդունելու հնարավորության ստեղծումը, ինչպես նաև ՁԻՀ-ի հետ անշարժ գույքի անհատույց օգտագործման պայմանագրի կնքումը: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

   ԷԿՈՆՈՄԻԿԱՅԻ ՆԱԽԱՐԱՐ                                                      ԿԱՐԵՆ ՃՇՄԱՐԻՏՅԱՆ
ՏԵՂԵԿԱՆՔ

«ՎԵՐԱՆՈՐՈԳՄԱՆ ԱՇԽԱՏԱՆՔՆԵՐԻ ԱՐԴՅՈՒՆՔՆ ԱՆՀԱՏՈՒՅՑ ԸՆԴՈՒՆԵԼՈՒ ԵՎ ՊԱՅՄԱՆԱԳԻՐ ԿՆՔԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Չի առաջացնում:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Համապատասխանում է:

	3
	Այլ տեղեկություններ (եթե այդպիսիք առկա են)

	
	Չկան:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

       ԷԿՈՆՈՄԻԿԱՅԻ ՆԱԽԱՐԱՐ                                            ԿԱՐԵՆ ՃՇՄԱՐԻՏՅԱՆ
ՀԻՄՆԱՎՈՐՈՒՄ 

«ՎԵՐԱՆՈՐՈԳՄԱՆ ԱՇԽԱՏԱՆՔՆԵՐԻ ԱՐԴՅՈՒՆՔՆ ԱՆՀԱՏՈՒՅՑ ԸՆԴՈՒՆԵԼՈՒ ԵՎ ՊԱՅՄԱՆԱԳԻՐ ԿՆՔԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ 

«Վերանորոգման աշխատանքների արդյունքը որպես Հայաստանի Հանրապետության սեփականություն անհատույց ընդունելու  և պայմանագիր կնքելու մասին» Հայաստանի Հանրապետության կառավարության որոշման նախագծի պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:
ՀԻՄՆԱՎՈՐՈՒՄ 

«ՎԵՐԱՆՈՐՈԳՄԱՆ ԱՇԽԱՏԱՆՔՆԵՐԻ ԱՐԴՅՈՒՆՔՆ ԱՆՀԱՏՈՒՅՑ ԸՆԴՈՒՆԵԼՈՒ ԵՎ ՊԱՅՄԱՆԱԳԻՐ ԿՆՔԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾԸ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ
«Վերանորոգման աշխատանքների արդյունքը որպես Հայաստանի Հանրապետության սեփականություն անհատույց ընդունելու  և պայմանագիր կնքելու մասին» Հայաստանի Հանրապետության կառավարության որոշման նախագծի նախագծմանը և քննարկմանը հասարակության մասնակցության մասին տեղեկանքի լրացման անհրաժեշտությունը բացակայում է, քանի որ իրավական ակտի նախագծմանը և քննարկմանը հասարակության մասնակցություն չի եղել:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

       ԷԿՈՆՈՄԻԿԱՅԻ ՆԱԽԱՐԱՐ                                    ԿԱՐԵՆ ՃՇՄԱՐԻՏՅԱՆ
ԱՄՓՈՓԱԹԵՐԹ
«Հայաստանի Հանրապետության կառավարության 2011 թվականի փետրվարի 17-ի N304-Ն որոշման մեջ լրացում և փոփոխություն կատարելու մասին» և «Վերանորոգման աշխատանքների արդյունքն անհատույց ընդունելու  և պայմանագիր կնքելու մասին» Հայաստանի Հանրապետության կառավարության որոշման նախագծերի վերաբերյալ շահագրգիռ մարմինների առարկությունների և առաջարկությունների
	հ/հ
	Առարկության, առաջարկության հեղինակը¸
Գրության ստացման ամսաթիվը, գրության համարը

	Առարկության. առաջարկության բովանդակությունը
	Եզրակացություն
	Կատարված փոփոխությունները

	1
	ՀՀ ԿԱ պետական գույքի կառավարման վարչության պետ
27.05.2015թ.

(01/22.22/2618-15)
	ՀՀ ԿԱ պետական գույքի կառավարման վարչությունն առաջարկում է ամբողջությամբ խմբագրել «ՀՀ կառավարության 2011 թվականի փետրվարի 17-ի N304-Ն որոշման մեջ լրացում կատարելու մասին» ՀՀ կառավարության որոշման նախագիծը, մասնավորապես նախագծով ներկայացված դրույթը սահմանել առանձին՝ որպես որոշման 1.1 կետ, հետևյալ բովանդակությամբ.

«1.1 Սահմանել, որ Հայաստանի Հանրապետության կառավարության որոշմամբ կարող են նախատեսվել պետական սեփականություն հանդիսացող անշարժ գույքի անհատույց օգտագործման տրամադրման առանձին դեպքեր:»:
	Ընդունված է:


	Որոշման նախագծի 1-ին կետը խմբագրվել է:

	
	
	Միաժամանակ՝ գործող անհատույց օգտագործման տրամադրման կարգի կիրառման արդյունքում առաջացող խնդիրներից ելնելով, ՀՀ ԿԱ պետական գույքի կառավարման վարչությունն առաջարկում է նաև ներկայացված ՀՀ կառավարության որոշման նախագծում նախատեսել նաև դրույթ՝ ՀՀ կառավարության 17.02.2011թ. N304-Ն որոշմամբ հաստատված կարգի 1.1, 1.2 և 1.3 կետերն ուժը կորցրած ճանաչելու վերաբերյալ:
	Ընդունված է:


	Որոշման նախագծում կատարվել է համապատասխան փոփոխություն:

	
	
	«Վերանորոգման աշխատանքների արդյունքը որպես Հայաստանի Հանրապետության սեփականություն անհատույց ընդունելու և պայմանագիր կնքելու մասին» ՀՀ կառավարության որոշման նախագծի վերաբերյալ ՀՀ կառավարությանն առընթեր պետական գույքի կառավարման վարչությունն առաջարկում է.

· Որոշման նախագծից հանել 2-րդ կետը, ինչպես նաև 3-րդ կետի 2-րդ ենթակետը,
	Ընդունված է մասամբ: Նախագծի 2-րդ կետը չի հանվել, քանի որ վերոնշյալ առաջարկը հիմնավորված չէ:


	Որոշման նախագծից հանվել է 3-րդ կետի 2-րդ ենթակետը:


	
	
	· Որոշման նախագծի 3-րդ կետը սահմանել որպես 2-րդ կետ և «Հայաստանի Հանրապետության կառավարությանն առընթեր պետական գույքի կառավարման վարչության պետին» բառերը փոխարինել «Հայաստանի Հանրապետության էկոնոմիկայի նախարարին» բառերով,
	Ընդունված չէ:
Ս.թ. օգոստոսի 7-ին ՀՀ կառավարության աշխատակազմում տեղի է ունեցել աշխատանքային հանդիպում ՀՀ էկոնոմիկայի նախարարության, ՀՀ ԿԱ պետական գույքի կառավարման վարչության և «Ձեռնարկությունների ինկուբատոր» հիմնադրամի ներկայացուցիչների մասնակցությամբ, որի ընթացքում քննարկվել են   որոշման նախագծերի վերաբերյալ Մշտապես գործող ֆինանսատնտեսական կոմիտեի 2015թ. հուլիսի 30-ի N29 նիստի ընթացքում ՀՀ ԿԱ պետական գույքի կառավարման վարչության կողմից ներկայացված առաջարկությունները: Մասնավորապես, վարչության կողմից  առաջարկվել է, որ ՀՀ էկոնոմիկայի նախարարությունը «Ձեռնարկությունների ինկուբատոր» հիմնադրամից անհատույց գործարքի միջոցով ընդունի պետական սեփականություն հանդիսացող՝ Գյումրի քաղաքի, Գայի 1 հասցեում գտնվող անշարժ գույքի տարածքում իրականացված վերանորոգման աշխատանքների արդյունքը: Հարկ է նշել, որ Գյումրու տեխնոլոգիական կենտրոնի հիմնանորոգման աշխատանքների հսկողությանը մասնակցելու նպատակով ՀՀ էկոնոմիկայի նախարարությունը 2012թ. օգոստոսի 3-ի N01/22.21/4037-12 գրությամբ (կցվում է) դիմել է ՀՀ ԿԱ պետական գույքի կառավարման վարչությանը թեկնածություն ներկայացնելու համար: Արդյունքում, վարչության 2012թ. օգոստոսի 8-ի N01/22.21/4037-12 գրությամբ (կցվում է) առաջարկվել է Պետական գույքի գրանցման և հաշվառման բաժնի պետ Գ. Սարգսյանի և Տնտեսական բաժնի պետ Ռ. Արշակյանի թեկնածությունները: 2014թ. հունվարին ավարտվել են Գյումրու տեխնոլոգիական կենտրոնի շենքի հիմնանորոգման աշխատանքները, և 2014թ. փետրվարի 28-ին ավարտված շինարարական օբյեկտը շահագործման ընդունող հանձնաժողովի կողմից որոշում է կայացվել Գյումրու տեխնոլոգիական կենտրոնի շահագործման վերաբերյալ (ակտը կցվում է): Հաշվի առնելով այն, որ պետական սեփականություն հանդիսացող՝ Գյումրի քաղաքի, Գայի 1 հասցեում գտնվող անշարժ գույքը հաշվառված է ՀՀ ԿԱ պետական գույքի կառավարման վարչության հաշվեկշռում և վերջինիս վերանորոգման աշխատանքների արդյունքը տվյալ գույքի անբաժանելի բարելավումն է ու հանդիսանում է դրա անբաժանելի մասը, ինչպես նաև այն, որ ՀՀ էկոնոմիկայի նախարարությունը չի հանդիսանում նշված վերանորոգման աշխատանքների իրականացման պայմանագրի կողմ` խնդիր է առաջանում նախարարության կողմից «Ձեռնարկությունների ինկուբատոր» հիմնադրամից անհատույց գործարքի միջոցով վերոնշյալ վերանորոգման աշխատանքների արդյունքի ընդունման ուղղությամբ: Ուստի, առաջարկվել է ՀՀ ԿԱ պետական գույքի կառավարման վարչությանը` ընդունել վերոնշյալ վերանորոգման աշխատանքների արդյունքը «Ձեռնարկությունների ինկուբատոր» հիմնադրամից` անհատույց գործարքի միջոցով:
	

	
	
	· Որոշման նախագծի 3-րդ կետը շարադրել հետևյալ բովանդակությամբ.
«3. Հայաստանի Հանրապետության կառավարությանն առընթեր պետական գույքի կառավարման վարչության պետին՝
1) սույն որոշման 2-րդ կետում նշված աշխատանքների ավարտից և համապատասխան փաստաթղթերը ներկայացնելուց հետո, վերանորոգման աշխատանքների արժեքը արտացոլել հաշվապահական հաշվեկշռում,


2) սույն որոշումն ուժի մեջ մտնելուց հետո, երկամսյա ժամկետում, «Ձեռնարկությունների ինկուբատոր» հիմնադրամի հետ կնքել սույն որոշման 2-րդ կետում նշված անշարժ գույքի անհատույց օգտագործման պայմանագիր՝ դրանում նախատեսելով, որ հիմնադրամն իրավունք ունի անհատույց օգտագործման իրավունքով ամրացված անշարժ գույքից տարածք հանձնել երրորդ անձի օգտագործմանը:»:
	Ընդունված է մասամբ:

Նախագծի 2-րդ կետի 3-րդ ենթակետում ավելացվել են «կամ վարձակալության» բառերը, քանի որ իրավական առումով «վարձակալություն» եզրույթն առավել որոշակիորեն է համապատասխանում տվյալ իրավահարաբերությունների բնույթին (տարածքները հիմանականում նախատեսվում է տրամադրել վարաձակալության): Բացի այդ, կարևոր է նաև տարածքի սեփականատիրոջ համաձայնության հարցի կարգավորումը հետագա խնդիրներից խուսափելու նպատակով:


	Նախագծի 2-րդ կետի 3-րդ ենթակետի ա) պարբերությունը շարադրվել է հետևյալ բովանդակությամբ.
«ա) «Ձեռնարկությունների ինկուբատոր» hիմնադրամն իրավունք ունի անհատույց օգտագործման իրավունքով ամրացված անշարժ գույքից երրորդ անձանց օգտագործման կամ վարձակալության հանձնել տարածք առանց տարածքի սեփականատիրոջ համաձայնության,»:
Միևնույն ժամանակ, ավելացվել է նաև նոր ենթակետ, որը հիմնադրամին իրավունք կտա առանց տարածքի սեփականատիրոջ համաձայնության, ըստ անհրաժեշտության, տարածքում կատարել փակ և բաց լարանցումներ, անցկացնել հաղորդակցության ուղիներ, իրականացնել վերանախագծումներ և վերասարքավորումներ, միջնապատերի վերակառուցման աշխատանքներ:

	
	
	ՄիաԺամանակ հայտնում եմ, որ անհրաժեշտ է ՀՀ ԿԱ պետական գույքի կառավարման վարչություն ներկայացնել ք. Գյումրի, Գայի 1 հասցեում գտնվող անշարժ գույքի սեփականության իրավունքի պետական գրանցման վկայականը:
	
	Գյումրի քաղաքի Գայի 1 հասցեում գտնվող անշարժ գույքի սեփականության իրավունքի պետական գրանցման վկայականը ս.թ. ապրիլի 17-ին «Ձեռնարկությունների ինկուբատոր» հիմնադրամը տրամադրել է ՀՀ ԿԱ պետական գույքի կառավարման վարչությանը:

	2
	ՀՀ ֆինանսների նախարար

15.06.2015թ.

(01/3-1/15256-15)
	«Վերանորոգման աշխատանքների արդյունքը որպես Հայաստանի Հանրապետության սեփականություն անհատույց ընդունելու և պայմանագիր կնքելու մասին» ՀՀ կառավարության որոշման նախագծի վերաբերյալ,

1) «Ավելացված արժեքի հարկի մասին» ՀՀ օրենքի 6-րդ հոդվածի համաձայն ԱԱՀ-ով գործարք է համարվում ապրանքների մատակարարումը կամ ծառայությունների մատուցումը: Նույն օրենքի 7-րդ հոդվածի 2-րդ կետի համաձայն` ԱԱՀ-ով չի հարկ​վում (հարկ​ման օբ​յեկտ չի հա​մարվում) Հա​յաս​տա​նի Հան​րա​պե​տութ​յան կա​ռա​վա​րութ​յան ո​րո​շում​նե​րի հի​ման վրա՝ հարկ վճա​րող​նե​րի կող​մից, ապ​րանք​նե​րի մա​տա​կա​րար​ման և ծա​ռա​յութ​յուն​նե​րի մա​տուց​ման ան​հա​տույց գոր​ծարք​նե​րը: Հետևաբար, որոշման նախագծի 1-ին կետն անհրաժեշտ է համապատասխանեցնել «Ավելացված արժեքի հարկի մասին» ՀՀ օրենքի 7-րդ հոդվածի 2-րդ կետի պահանջներին, սահմանելով, որ անհատույց գործարք է համարվում հիմնադրամի կողմից վերանորոգման աշխատանքների արդյունքների հանձնումը,
	Ընդունված է:
	Որոշման նախագծի 1-ին կետը խմբագրվել է և սահմանվել է, որ անշարժ գույքի վերանորոգման աշխատանքների արդյունքն անհատույց գործարքի միջոցով «Ձեռնարկությունների ինկուբատոր» hիմնադրամի կողմից հանձնվում է ՀՀ ԿԱ պետական գույքի կառավարման վարչությանը: 


	
	
	2) ՀՀ կառավարության 09.01.2014թ. «Գլխավոր օպերատոր ճանաչելու, գույքի նվիրատվության և ՀՀ կառավարության 2010 թվականի սեպտեմբերի 16-ի N1203-Ն և ՀՀ կառավարության 2010 թվականի հոկտեմբերի 14-ի N1341-Ն որոշումներն ուժը կորցրած ճանաչելու մասին» N13-Ն որոշման 2-րդ կետի համաձայն «Ձեռնարկությունների ինկուբատոր» հիմնադրամը ճանաչվել է Գյումրու տեխնոլոգիական կենտրոնի գործունեության ծրագրի իրականացման հետ կապված աշխատանքների և Հայաստանի Հանրապետության կառավարության կողմից հաստատված համապատասխան տարվա՝ Գյումրու տեխնոլոգիական կենտրոնի գործունեության իրականացմանը պետական աջակցության ծրագրի միջոցառումների կատարման գլխավոր օպերատոր: Նույն որոշման 6-րդ կետի համաձայն` համապատասխան պետական կառավարման մարմիններին հանձնարարվել էր Գյումրի քաղաքի Գայի 1 հասցեում գտնվող անշարժ գույքի շինարարության ավարտից և Հայաստանի Հանրապետության օրենսդրությամբ սահմանված կարգով պետական գրանցումից հետո` սահմանված կարգով ներկայացնել առաջարկություն այդ անշարժ գույքը «Ձեռնարկությունների ինկուբատոր» հիմնադրամին 20 տարի ժամկետով անհատույց օգտագործման իրավունքով հանձնելու վերաբերյալ և կնքել համապատասխան պայմանագիր: Իսկ որոշման 7-րդ կետի համաձայն` առաջարկվել է «Ձեռնարկությունների ինկուբատոր» հիմնադրամին մինչև նույն որոշման 6-րդ կետում նշված պայմանագիրը կնքելը ստանձնել Գյումրի քաղաքի Գայի 1 հասցեում գտնվող անշարժ գույքի պահպանությունը: 

Հաշվի առնելով ՀՀ կառավարության 09.01.2014թ. N13-Ն որոշմամբ  սահմանված վերը նշված պահանջներն անհրաժեշտ է որոշման նախագծի 1-ին կետով հստակ սահմանել ում կողմից են ընդունվելու վերանորոգման աշխատանքների արդյունքները:
	Ընդունված է:
	Որոշման նախագծի 1-ին կետով սահմանվել է, որ անշարժ գույքի վերանորոգման աշխատանքների արդյունքը «Ձեռնարկությունների ինկուբատոր» hիմնադրամից ընդունվելու է ՀՀ ԿԱ պետական գույքի կառավարման վարչության կողմից` անհատույց գործարքի միջոցով:

	
	
	3) որոշման նախագծի 1-ին կետով անհատույց գործարք է որակվում հիմնադրամից  վերանորոգման աշխատանքների արդյունքի ընդունումը (ի դեպ չսահմանելով ում կողմից է ընդունվում այդ աշխատանքների արդյունքը), իսկ որոշման նախագծի 2-րդ կետով հիմնադրամին առաջարկվում է վերանորոգման աշխատանքների արդյունքը անհատույց գործարքի միջոցով հանձնել ՀՀ ԿԱ պետական գույքի կառավարման վարչությանը, եթե հարցը վերաբերվում է նույն վերանորոգման աշխատանքների արդյունքներին, ապա անհրաժեշտ է հստակեցնել որոշման նախագծի 1-ին և 2-րդ կետերով սահմանվող պահանջները,
	Ընդունված է:
	Որոշման նախագծի 1-ին կետը խմբագրվել է և նշվել է, որ անշարժ գույքի վերանորոգման աշխատանքների արդյունքը «Ձեռնարկությունների ինկուբատոր» hիմնադրամի կողմից ՀՀ ԿԱ պետական գույքի կառավարման վարչությանը հանձնվում է անհատույց գործարքի միջոցով:

	
	
	4) անհրաժեշտ է հստակեցնել նաև որոշման նախագծի 1-ին կետում կիրառվող «համատեղ կազմակերպության»  հասկացությունը,
	Ընդունված է:


	Հիմնավորման մեջ հստակեցվել է որոշման նախագծի 1-ին կետում կիրառվող «համատեղ կազմակերպության»  հասկացությունը:

	
	
	5) լրացուցիչ հիմնավորման ենթակա է նաև որոշման նախագիծը 2015թ. ապրիլի 3-ից ծագած հարաբերությունների նկատմամբ կիրառելու դրույթը:
Ելնելով վերը նշված առաջարկություններից անհրաժեշտ է վերախմբագրել ՀՀ կառավարության որոշման նախագիծը հստակ սահմանելով, որ գործարքներն են համարվում անհատույց գործարքներ և ովքեր են համարվում այդ անհատույց գործարքների կողմերը:
	Ընդունված է:

Ընդունված է:

	Հիմնավորման մեջ հստակեցվել է որոշման նախագիծը 2015թ. ապրիլի 3-ից ծագած հարաբերությունների նկատմամբ կիրառելու դրույթը:

Նախագծի 1-ին կետը խմբագրվել է և սահմանվել է, որ անշարժ գույքի վերանորոգման աշխատանքների արդյունքը «Ձեռնարկությունների ինկուբատոր» hիմնադրամի կողմից ՀՀ ԿԱ պետական գույքի կառավարման վարչությանը հանձնվում է անհատույց գործարքի միջոցով:

	
	
	2. «Հայաստանի Հանրապետության կառավարության 2011 թվականի փետրվարի 17-ի N304-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ սկզբունքային առաջարկություններ ու դիտողություններ չկան:
	
	

	3
	ՀՀ արդարադատության նախարար

22.06.2015թ.

(01/14/7450-15)
	
	
	

	
	
	«Հայաստանի Հանրապետության կառավարության 2011 թվականի փետրվարի 17-ի թիվ 304-Ն որոշման մեջ լրացում կատարելու մասին» ՀՀ կառավարության որոշման նախագծի վերաբերյալ
1. Նախագիծը համապատասխանում է Հայաստանի Հանրապետության  Սահմանադրությանը:
	
	

	
	
	2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
	
	

	
	
	3. Նախագծում իրավական այլ ակտերի նորմերի անհարկի կրկնություններ առկա չեն:
	
	

	
	
	4. Նախագծում առկա են լրամշակման և հստակեցման կարիք ունեցող դրույթներ: Այսպես՝ նախագծի 1-ին կետով նախատեսվող  լրացմամբ խոսք է գնում  պետական սեփականություն հանդիսացող անշարժ գույքի անհատույց օգտագործման տրամադրման «առանձին դեպքերի» մասին, որոնց դեպքում նախատեսվում է այլ կարգավորում: Այս կապակցությամբ անհրաժեշտ է հստակեցնել, թե խոսքն ինչ «առանձին դեպքերի» մասին է:
	Ընդունված չէ:
Որոշման նախագծին կից ներկայացված հիմնավորման մեջ հստակ նշված է թե տվյալ դեպքում որ առանձին դեպքի մասին է խոսքը: Նախագիծը չծանրաբեռնելու և հետագայում ծագող այլ հնարավոր առանձին դեպքերը չսահմանափակելու  տեսակետից` հնարավոր չէ թվարկել այն բոլոր առանձին դեպքերը, որոնց համար հետագայում կրկին կարող է անհրաժեշտություն ծագել  ՀՀ կառավարության 17.02.2011թ. N304-Ն որոշման մեջ կատարելու լրացումներ և/կամ փոփոխություններ, առավել ևս, որ սույն փոփոխությամբ այդպիսի առանձին դեպքերի և դրանց առնչությամբ ծագող առանձին կարգավորումների սահմանումը կրկին թողնվում է հավասարազոր իրավական ակտի՝ ՀՀ կառավարության որոշումների կարգավորման դաշտում:
	

	
	
	5. Օրենսդրական տեխնիկայի կանոնները պահպանված են:
	
	

	
	
	6. Նախագիծն անհրաժեշտ է համաձայնեցնել ՀՀ ֆինանսների նախարարության հետ:
	Ընդունված է:
ՀՀ ֆինանսների նախարարության 15.06.2015թ.

N01/3-1/15256-15 գրությամբ ստացվել և հաշվի է առնվել որոշման նախագծի վերաբերյալ նախարարության կարծիքը:
	

	
	
	7. Նախագիծն անհրաժեշտ է համապատասխանեցնել սույն եզրակացության 4-րդ և 6-րդ կետերին:
	
	

	
	
	«Վերանորոգման աշխատանքների արդյունքը որպես Հայաստանի Հանրապետության սեփականություն անհատույց ընդունելու և պայմանագիր կնքելու մասին» ՀՀ կառավարության որոշման նախագծի վերաբերյալ
	
	

	
	
	1. Նախագծի 3-րդ կետն անհրաժեշտ է խմբագրել, մասնավորապես՝ անհրաժեշտ է հանել  «ուժի մեջ է մտնում  պաշտոնական հրապարակման օրվան հաջորդող  օրվանից  և» բառերը՝ նկատի ունենալով «Իրավական ակտերի մասին» ՀՀ օրենքի 60-րդ հոդվածի պահանջները:
	Ընդունված է:
	Նախագծի 3-րդ կետից հանվել է «ուժի մեջ է մտնում  պաշտոնական հրապարակման օրվան հաջորդող  օրվանից  և» բառերը:  

	
	
	2. Նախագիծն անհրաժեշտ է համաձայնեցնել ՀՀ ֆինանսների նախարարության հետ:
	Ընդունված է:
ՀՀ ֆինանսների նախարարության 15.06.2015թ.

N01/3-1/15256-15 գրությամբ ստացվել և հաշվի է առնվել որոշման նախագծի վերաբերյալ նախարարության կարծիքը:
	

	4
	ՀՀ  կրթության և գիտության նախարար
25.06.2015թ.

(01/12.2/7271-15)
	ՀՀ կրթության և գիտության նախարարությունը «Հայաստանի Հանրապետության կառավարության 2011 թվականի փետրվարի 17-ի N304-Ն որոշման մեջ լրացում կատարելու մասին» և «Վերանորոգման աշխատանքների արդյունքը որպես Հայաստանի Հանրապետության սեփականություն անհատույց ընդունելու և պայմանագիր կնքելու մասին» ՀՀ կառավարության որոշման նախագծերի վերաբերյալ դիտողություններ և առաջարկություններ չունի:
	
	

	5 
	ՀՀ ԿԱ անշարժ գույքի կադաստրի պետական կոմիտե
	 «Հայաստանի Հանրապետության կառավարության 2011 թվականի փետրվարի 17-ի N304-Ն որոշման մեջ լրացում կատարելու մասին» և «Վերանորոգման աշխատանքների արդյունքը որպես Հայաստանի Հանրապետության սեփականություն անհատույց ընդունելու և պայմանագիր կնքելու մասին» ՀՀ կառավարության որոշման նախագծերի վերաբերյալ դիտողություններ և առաջարկություններ չունի:
	
	



